
1 INTRODUZZJONI  

F’Ottubru 2015, il-Parlament Ewropew u l-Kunsill adottaw ir-Regolament (UE) 2015/2120
1
 li 

ta mandat biex mill-15 ta’ Ġunju 2017 jintemmu t-tariffi tar-roaming bl-imnut fl-Unjoni, 

soġġetti għall-politika tal-użu ġust u għal deroga ta’ sostenibbiltà. Dawn ir-regoli ġodda dwar 

ir-roaming jissejħu “Roam-Like-At-Home” (RLAH), jiġifieri uża r-roaming daqslikieku 

f’pajjiżek. 

Biex ir-RLAH jingħataw b’mod sostenibbli madwar l-Unjoni, il-koleġiżlaturi qablu li jdaħħlu 

fis-seħħ il-miżuri li ġejjin: 

 limiti mnaqqsa sostanzjalment fil-prezzijiet tar-roaming bl-ingrossa
2
; 

 il-possibbiltà li l-operaturi japplikaw politika tal-użu ġust biex jevitaw l-użu abbużiv 

jew anomalu tas-servizzi tar-roaming bi prezzijiet domestiċi, bħall-użu permanenti ta’ 

SIM card fi Stati Membri oħra barra mill-Istat Membru ta’ dik SIM card; 

 sistema ta’ derogi eċċezzjonali u temporanji għall-operaturi li tintuża biss bl-

awtorizzazzjoni tar-regolatur nazzjonali f’ċirkustanzi limitati ħafna, meta tmiem it-

tariffi tar-roaming f’suq speċifiku jista’ jwassal għal żidiet fil-prezzijiet domestiċi 

għall-klijenti tal-operatur. 

B’konformità mal-mandat mogħti mill-koleġiżlaturi, fil-15 ta’ Diċembru 2016 il-

Kummissjoni adottat regoli dettaljati dwar l-applikazzjoni ta’ politika tal-użu ġust u dwar il-

metodoloġija li trid tintuża biex titressaq u tiġi evalwata talba għal deroga ta’ sostenibbiltà
3
. 

Ir-regoli msemmija hawn fuq ilhom japplikaw fl-UE/fiż-ŻEE mill-15 ta’ Ġunju 2017. 

B’konformità mal-Artikolu 19(3) tar-Regolament dwar ir-Roaming
4
 li l-Kummissjoni trid 

tressaq “rapport interim li jiġbor fih l-effetti tal-abolizzjoni tat-tariffi tar-roaming bl-imnut”
5
 

lill-koleġiżlaturi sal-15 ta’ Diċembru 2018. Dan hu l-għan ta’ dan ir-rapport
6
. 

                                                 

1
 Ir-Regolament (UE) 2015/2120 tal-Parlament Ewropew u tal-Kunsill tal-25 ta’ Novembru 2015 li jistabbilixxi 

miżuri dwar aċċess għal Internet miftuħ u li jemenda d-Direttiva 2002/22/KE dwar servizz universali u d-

drittijiet tal-utenti li jirrelataw ma’ netwerks u servizzi ta’ komunikazzjonijiet elettroniċi u r-Regolament (UE) 

Nru 531/2012 dwar roaming fuq netwerks pubbliċi ta’ komunikazzjoni mobbli fi ħdan l-Unjoni.   
2
 Ir-Regolament (UE) 2017/920 tal-Parlament Ewropew u tal-Kunsill tas-17 ta’ Mejju 2017 li jemenda r-

Regolament (UE) Nru 531/2012 fir-rigward tar-regoli għas-swieq tar-roaming bl-ingrossa. 
3 

Ir-Regolament ta’ Implimentazzjoni tal-Kummissjoni (UE) 2016/2286 tal-15 ta’ Diċembru 2016 li jistabbilixxi 

regoli dettaljati dwar l-applikazzjoni ta’ politika tal-użu ġust u dwar il-metodoloġija għall-valutazzjoni tas-

sostenibbiltà tat-tneħħija tal-ħlasijiet supplimentari tar-roaming bl-imnut u dwar l-applikazzjoni li għandu jressaq 

fornitur tar-roaming għall-finijiet ta’ dik il-valutazzjoni 
4
 F’dan ir-rapport, ir-Regolament (UE) Nru 531/2012 kif emendat bir-Regolament (UE) 2015/2120 u r-

Regolament (UE) 2017/920 hu msejjaħ ir-“Regolament dwar ir-Roaming”. 
5
 L-Artikolu 19(3) fir-Regolament (UE) Nru 531/2012 kif emendat bir-Regolament (UE) 2017/920. 

6
 Qabel dan ir-Rapport interim mandat tal-Kummissjoni, il-Parlament Ewropew ippubblika analiżi msejħa “Ir-

roaming: Sena Wara l-Implimentazzjoni”, Novembru 2018. 

https://eur-lex.europa.eu/legal-content/MT/TXT/?uri=uriserv%3AOJ.L_.2017.147.01.0001.01.ENG&toc=OJ%3AL%3A2017%3A147%3ATOC
https://eur-lex.europa.eu/legal-content/MT/TXT/?uri=uriserv%3AOJ.L_.2017.147.01.0001.01.ENG&toc=OJ%3AL%3A2017%3A147%3ATOC

2 IL-KAMP TA’ APPLIKAZZJONI U D-DISPOŻIZZJONIJIET EWLENIN TAR-REGOLAMENT 

DWAR IR-ROAMING 

Ir-roaming skont it-tifsira mogħtija fir-Regolament dwar ir-Roaming hu servizz li jagħti 

aċċess lil klijenti ta’ Operatur ta’ Netwerk (Virtwali) Mobbli (M(V)NO) f’pajjiż wieħed, għal 

servizzi mobbli (vuċi, SMS jew data) minn MNO f’pajjiż ieħor
7
. Il-fornitur tas-servizzi (l-

operatur tat-telefonija mobbli) jiżgura li l-klijenti tiegħu jibqgħu konnessi man-netwerk 

mobbli meta jivvjaġġaw barra mill-pajjiż u jużaw l-istess sett tat-telefown mobbli (jew forsi 

laptop jew tablet fil-każ tar-roaming tad-data) u l-istess numru tat-telefown. Il-fornitur tas-

servizzi li jixtieq joffri servizzi tar-roaming lill-klijenti tiegħu (“servizzi tar-roaming bl-

imnut”) f’pajjiż partikolari, qabelxejn jeħtieġ jixtrihom mingħand MNO li jkun jinsab fil-

pajjiż miżjur (“servizzi tar-roaming bl-ingrossa”). Biex dan isir, iridu jiġu konklużi ftehimiet 

kummerċjali tar-roaming bl-ingrossa bejn il-fornituri tas-servizzi. Fil-prattika, meta klijent 

jagħmel sejħa jew juża d-data mobbli waqt roaming barra mill-pajjiż, dak is-servizz ikun qed 

jagħtih operatur tat-telefonija mobbli fil-pajjiż miżjur. L-operatur domestiku tal-klijent tar-

roaming irid iħallas lill-operatur miżjur għal dak is-servizz. Dawn jissejħu tariffi tar-roaming 

bl-ingrossa. Il-livell ta’ dawk it-tariffi hu limitat bir-Regolament tal-UE dwar ir-Roaming u 

jonqos kull sena għad-data (ara hawn taħt). 

Mill-15 ta’ Ġunju 2017 ’l hawn, l-operaturi mobbli ma setgħux jimponu xi tariffa oħra mal-

prezz domestiku għall-forniment tas-servizzi tar-roaming (vuċi, SMS u data) lill-klijenti 

tagħhom meta dawn jivvjaġġaw minn żmien għal żmien fl-UE/fiż-ŻEE. Biex ikun evitat l-użu 

abbużiv jew anomalu tas-servizzi tar-roaming – bħar-roaming permanenti – bil-prezzijiet 

domestiċi li jistgħu jħallu effetti detrimentali fuq is-swieq domestiċi, l-operaturi tat-telefonija 

mobbli jistgħu japplikaw politika tal-użu ġust.  

Il-politika tal-użu ġust għandha l-għan li tevita l-użu abbużiv jew anomalu tas-servizzi tar-

roaming bil-prezzijiet domestiċi. B’mod partikolari, din għandha l-għan li tiżgura li roaming 

bi prezz domestiku jintuża għal ivvjaġġar minn żmien għal żmien fl-UE/fiż-ŻEE. 

Għaldaqstant, operatur jista’ jitlob lill-klijenti tiegħu għal prova ta’ residenza jew għal rabta 

stabbli mal-pajjiż tal-UE/taż-ŻEE minn fejn jixtru s-SIM card li jużaw bi prezzijiet domestiċi 

waqt jivvjaġġaw barra minn dak il-pajjiż. Operatur jista’ jivverifika wkoll li SIM card tintuża 

aktar fil-pajjiż tiegħu milli barra mill-pajjiż. Jekk, matul perjodu taż-żmien ta’ mill-inqas 

erba’ xhur, il-klijent kien aktar f’pajjiż ieħor tal-UE milli f’pajjiżu u uża aktar servizzi mobbli 

f’pajjiż ieħor tal-UE milli f’pajjiżu, l-operatur jista’ jikkuntattja lill-klijent biex jivverifika dan 

kollu. Wara perjodu ta’ avviż ta’ 14-il ġurnata mid-data tal-kuntatt, l-operatur jista’ japplika 

ħlasijiet supplimentari żgħar tar-roaming marbuta mal-limiti tal-prezzijiet bl-ingrossa jekk il-

klijent jibqa’ juża s-servizzi mobbli barra mill-pajjiż. Minbarra dan, biex isir żvilupp 

                                                 

7
 Servizz roaming jista’ jingħata fil-livell domestiku (roaming nazzjonali), jiġifieri meta operatur tat-telefonija 

mobbli juża n-netwerk ta’ operatur ieħor li jipprovdi servizzi tat-telefonija mobbli lill-klijenti tiegħu b’mod 

domestiku. Iżda r-roaming nazzjonali mhux fil-kamp ta’ applikazzjoni tar-Regolament dwar ir-Roaming. Dan 

tal-aħħar jirregola biss ir-roaming internazzjonali fl-UE/fiż-ŻEE, jiġifieri r-roaming minn network barrani fl-

UE/fiż-ŻEE. 

kontinwu tal-aqwa offerti tad-data fis-swieq domestiċi (eż. data bla limitu), operatur jista’ 

japplika metodoloġija ta’ salvagwardja fuq il-volum użat tad-data tar-roaming bil-prezzijiet 

domestiċi. Lil hinn minn dan il-volum, l-operatur jista’ japplika ħlas supplimentari żgħir tar-

roaming li ma jkunx jaqbeż il-limitu tal-prezzijiet tar-roaming bl-ingrossa. 

F’ċirkostanzi speċifiċi u eċċezzjonali, biex kun evitata żieda fil-prezzijiet domestiċi, operatur 

jista’ jikseb l-hekk imsejħa deroga ta’ sostenibbiltà mingħand l-awtorità regolatorja nazzjonali 

(NRA) tiegħu. Għal dan il-għan, l-operatur għandu juri lill-NRA li l-forniment tas-servizzi 

tar-roaming mingħajr l-applikazzjoni ta’ ħlas supplimentari mhux sostenibbli bil-mudell 

attwali tat-tariffi domestiċi tiegħu. F’dak il-każ, l-NRA tista’ tawtorizza lill-operatur biex 

japplika ħlas supplimentari żgħir tar-roaming għal sena. L-operatur jista’ jġedded l-

applikazzjoni tiegħu kull sena biex itawwal din l-awtorizzazzjoni. 

Fil-livell tal-ingrossa, il-limiti tal-prezzijiet tnaqqsu b’mod sostanzjali fl-2017 bir-Regolament 

dwar ir-Roaming
8
, b’mod partikolari għad-data li l-limiti tal-prezzijiet tagħha huma 

programmati li jkomplu jonqsu kull sena sal-2022, biex ikun żgurat li l-parteċipanti fis-suq 

jistgħu jgawdu rati bl-ingrossa li jippermettu l-forniment ta’ servizzi tar-roaming lill-klijenti 

tagħhom mingħajr ma jżidu tariffi mal-prezz domestiku. Il-limiti tal-prezzijiet tar-roaming bl-

ingrossa jiżguraw ukoll li l-ispejjeż bl-ingrossa jiġu rkuprati kollha mill-operatur li jipprovdi 

s-servizz tar-roaming bl-ingrossa. 

3 L-IMPLIMENTAZZJONI TAR-RLAH: IL-KONFORMITÀ KUMPLESSIVA  

Ir-Regolament dwar ir-Roaming japplika direttament fl-Istati Membri kollha tal-UE u fil-

pajjiżi taż-ŻEE
9
. Dan jassenja lill-NRA il-kompitu tal-monitoraġġ, tas-superviżjoni u tal-

infurzar tar-regoli tar-roaming fl-Istati Membri. Biex ikun żgurat li l-NRAs kollha jħaddmu 

approċċ konsistenti, f’Marzu 2017 il-Korp tar-Regolaturi Ewropej tal-Komunikazzjoni 

Elettronika (il-BEREC) ħareġ Linji Gwida dwar ir-Roaming bl-Imnut
10

, u f’Ġunju 2017 ħareġ 

Linji Gwida dwar ir-Roaming bl-Ingrossa
11

, imħejjija b’kollaborazzjoni mill-qrib mal-

Kummissjoni u wara konsultazzjoni mal-partijiet konċernati. Filwaqt li mhumiex vinkolanti 

fihom infushom, il-Linji Gwida tal-BEREC jappoġġaw lill-NRA waqt il-monitoraġġ, is-

superviżjoni u l-infurzar tar-regoli l-ġodda tar-roaming fil-prattika. Il-Linji Gwida tal-BEREC 

                                                 

8 
Fl-2018 ġew applikabbli dawn il-limiti tal-prezzijiet tar-roaming bl-ingrossa li ġejjin: €0,032/minuta għas-

sejħiet li jsiru, €0,01/sms, €6/GB. Mill-1 ta’ Jannar 2019, il-limitu l-ġdid għad-data se jkun €4,5/GB u mill-1 ta’ 

Jannar 2020 se jkun €3,5/GB. Imbagħad fl-2021 se jonqos għal €3/GB u fl-2022 għal €2,5/GB. B’paragun, dawk 

il-limiti kienu €0.05/minuta, €0,02/sms u €0,50/MB sal-15 ta’ Ġunju 2017. 
9
 In-Norveġja, l-Iżlanda, il-Liechtenstein. 

10
 Il-Linji Gwida tal-BEREC dwar ir-Regolament (UE) Nru 531/2012, kif emendat bir-Regolament (UE) 

2015/2120 u bir-Regolament (UE) 2017/920 (Linji Gwida dwar ir-Roaming bl-Imnut), BoR(17)56, jinsabu 

hawn. 
11

 Il-Linji Gwida tal-BEREC dwar ir-Regolament (UE) Nru 531/2012, kif emendat bir-Regolament (UE) 

2015/2120 u bir-Regolament (UE) 2017/920 (Linji Gwida dwar ir-Roaming bl-Ingrossa), BoR(17)114, jinsabu 

hawn. 

https://berec.europa.eu/eng/document_register/subject_matter/berec/regulatory_best_practices/guidelines/7005-berec-guidelines-on-regulation-eu-no-5312012-as-amended-by-regulation-eu-no-21202015-excluding-articles-3-4-and-5-on-wholesale-access-and-separate-
https://berec.europa.eu/eng/document_register/subject_matter/berec/regulatory_best_practices/guidelines/7116-berec-guidelines-on-regulation-eu-no-5312012-as-amended-by-regulation-eu-20152120-and-by-regulation-eu-2017920-wholesale-roaming-guidelines

iservu wkoll ta’ gwida dettaljata għall-operaturi tat-telefonija mobbli biex tgħinhom 

jimplimentaw ir-regoli l-ġodda tar-roaming fid-diversi offerti tagħhom. 

B’reazzjoni għall-appell tal-Kummissjoni biex tkun żgurata implimentazzjoni xierqa tar-

regoli tar-RLAH sa mill-bidu nett (mill-15 ta’ Ġunju 2017), kull NRA għamlet kuntatt b’mod 

attiv mal-operaturi tat-telefonija mobbli tagħha tul l-ewwel semestru tal-2017 biex tkun 

żgurata konformità sħiħa mar-regoli l-ġodda. L-NRA u l-Kummissjoni baqgħu f’kuntatt mill-

qrib matul il-perjodu kollu biex iwieġbu mistoqsijiet dwar l-implimentazzjoni fil-prattika li 

jagħmlu l-operaturi tat-telefonija mobbli qabel id-data tal-implimentazzjoni.  

B’din il-ħidma preparatorja setgħet tiġi osservata konformità ġenerali tal-operaturi tat-

telefonija mobbli mar-regoli l-ġodda tar-roaming. Meta nstab ksur potenzjali tar-regoli f’xi 

Stat Membru, l-NRA solviet malajr il-kwistjoni mal-operatur konċernat, u ħafna drabi qabel 

ma nbdew proċedimenti formali jew matul dawn il-proċedimenti. Fi ftit każijiet
12

 kellhom 

jiġu imposti xi multi. Bħalma jeżiġi r-Regolament dwar ir-Roaming, l-NRA għandhom 

jingħataw setgħat ta’ sanzjonar xierqa fl-Istati Membri kollha jekk ikun hemm nuqqas ta’ 

konformità mar-regoli tar-roaming. Jekk, wara l-15 ta’ Ġunju 2017, saru xi mistoqsijiet ġodda 

ta’ implimentazzjoni b’rabta ma’ tipi ġodda ta’ offerti li ma kinux indirizzati speċifikament 

mil-Linji Gwida tal-BEREC, l-NRA ikkoordinaw l-approċċ tagħhom b’kollaborazzjoni mal-

Kummissjoni permezz tal-Grupp ta’ Ħidma ta’ Esperti tal-BEREC apposta għar-Roaming 

Internazzjonali
13

.  

Xi NRA taw derogi ta’ sostenibbiltà lil operaturi li kienu mistennija jkunu kandidati potenzjali 

għal deroga minħabba s-sitwazzjoni partikolari tagħhom, jiġifieri xi MVNO f’xi Stati Membri 

u xi MNO f’xi Stati Membri bi prezz irħis tad-data li għandhom żbilanċi qawwijin tar-

roaming u/jew dħul baxx għal kull utent (l-Estonja, il-Litwanja, il-Polonja, il-Finlandja). 

Minkejja d-deroga, ħafna MNO u MVNO għadhom joffru volumi kbar ta’ servizzi tar-

roaming mingħajr ħlasijiet supplimentari lill-abbonati tagħhom biex jibqgħu kompetittivi fis-

suq domestiku tagħhom. Meta japplikaw il-ħlas supplimentari tar-roaming awtorizzat, dan tal-

aħħar jitnaqqas b’mod drastiku meta mqabbel ma’ qabel il-15 ta’ Ġunju 2017 (b’aktar minn 

90 % għad-data), b’tali mod li l-klijenti kkonċernati jgawdu sostanzjalment mir-regoli l-

ġodda anki f’każijiet bħal dawn (ara t-Taqsima 4). Fil-każijiet kollha, il-ħlasijiet supplimentari 

awtorizzati mill-NRA u applikati mill-operatur ikunu inqas, u ħafna drabi ferm inqas, mil-

limitu tal-prezzijiet tar-roaming bl-ingrossa li, skont ir-regola li permezz tagħha kwalunkwe 

ħlas supplimentari għandu jiġi applikat biss sa fejn ikun meħtieġ biex jiġu rkuprati l-ispejjeż 

tal-forniment ta’ servizzi regolati tar-roaming bl-imnut li altrimenti jistgħu jipprovokaw żieda 

fil-prezz domestiku. 

                                                 

12
 Minn Ġunju 2018 ’l hawn, f’ħames każijiet, NRA imponew multi fuq operaturi tat-telefonija mobbli minħabba 

nuqqas ta’ konformità mar-regoli tar-RLAH, skont it-tweġibiet fl-istħarriġ tal-NRA li għamlet il-Kummissjoni 

f’Ġunju 2018. 
13

 Pereżempju fuq kif għandhom jiġu ttrattati is-servizzi ġodda b’rata żero skont ir-RLAH, eż. deċiżjonijiet minn 

BNetzA (il-Ġermanja), ANACOM (il-Portugall). 

https://www.bundesnetzagentur.de/SharedDocs/Pressemitteilungen/EN/2017/04122015_Streamon.html
https://www.anacom.pt/render.jsp?contentId=1456283

4 L-EFFETTI TAR-RLAH FUQ L-UTENTI FINALI  

Filwaqt li r-Regolamenti dwar ir-Roaming suċċessivi sa mill-2007 ħolqu benefiċċji tanġibbli 

lill-konsumaturi mil-lat ta’ tnaqqis fil-prezzijiet għas-servizzi tar-roaming tal-vuċi, tal-SMS u 

tad-data, ħafna Ewropej għadhom jevitaw, jew naqqsu, l-użu tat-telefowns ċellulari tagħhom 

u tas-servizzi tad-data meta jsiefru barra mill-Istat Membru ta’ domiċilju tagħhom biex 

jevitaw tariffi tar-roaming mobbli. Fl-2014, aktar minn nofs l-Ewropej kienu jitfu l-kapaċità 

tar-roaming tad-data tagħhom meta jivvjaġġaw fl-UE, u wieħed biss minn kull għaxar 

Ewropej kien jagħmel jew jirċievi sejħiet ta’ spiss daqskemm ikollu pajjiżu
14

. Ir-regoli tal-

RLAH setgħu finalment jippermettu bidla radikali f’dik is-sitwazzjoni u tiġi sfruttata d-

domanda għal konsum mobbli fost il-vjaġġaturi fl-UE. 

Fit-Taqsimiet 4.1, 4.2 u 4.3 hawn taħt, il-grafiki kkwotati ttieħdu mill-aħħar Rapporti tal-

Parametri Referenzjarji tal-BEREC dwar ir-Roaming Internazzjonali (IR)
15

. 

4.1 Ir-RLAH wasslu għal żieda malajr u qawwija fil-konsum tar-roaming 

Il-konsumaturi Ewropej bdew jieħdu vantaġġ minnufih u bil-qawwa mit-tneħħija tat-tariffi 

tar-roaming fl-UE/fiż-ŻEE mill-15 ta’ Ġunju 2017. Saħansitra fis-sajf tal-2017, l-użu ta’ 

servizzi tad-data mobbli waqt ir-roaming fl-UE/fiż-ŻEE immultiplika b’5,35 (+435 %) meta 

mqabbla mas-sajf tal-2016, u l-volum tas-sejħiet tar-roaming bi 2,45 (+145 %). Fiż-żewġ 

trimestri li jmiss (Q4 2017 u Q1 2018), l-użu tad-data tar-roaming baqa’ kważi ħames (5) 

darbiet ogħla mil-livell tiegħu sena qabel (il-Grafika 1). F’dawk iż-żewġ trimestri, il-volum 

totali tas-sejħiet tar-roaming bil-vuċi baqa’ f’livell kważi d-doppju qabel ir-RLAH. Kif 

konkluż mill-BEREC fil-21 Rapport tal-Parametri Referenzjarji dwar ir-Roaming 

Internazzjonali (IR), dawn il-grafiki juru biċ-ċar li r-regoli tar-RLAH ikkontribwew ġmielu 

biex jiġu stimulati d-domanda għas-servizzi tar-roaming u l-iżvilupp tas-suq internazzjonali 

tar-roaming fl-UE/fiż-ŻEE. 

                                                 

14
Ewrobarometru Speċjali 414, E-communications and telecom single market household survey, Marzu 2014, 

http://ec.europa.eu/commfrontoffice/publicopinion/archives/ebs/ebs_414_en.pdf. 
15

 L-20 Rapport tal-Parametri Referenzjarji tal-BEREC dwar ir-Roaming Internazzjonali, April 2017 – 

Settembru 2017, ippubblikat fl-14 ta’ Marzu 2018, BoR(18)31, jinsab hawn; Il-21 Rapport tal-Parametri 

Referenzjarji tal-BEREC dwar ir-Roaming Internazzjonali, Ottubru 2017 – Marzu 2018, ippubblikat fl-10 ta’ 

Ottubru 2018, BoR(18)160, jinsab hawn. 

http://ec.europa.eu/commfrontoffice/publicopinion/archives/ebs/ebs_414_en.pdf
https://berec.europa.eu/eng/document_register/subject_matter/berec/reports/8011-international-roaming-berec-benchmark-data-report-april-2017-september-2017
https://berec.europa.eu/eng/document_register/subject_matter/berec/reports/8251-international-roaming-berec-benchmark-data-report-october-2017-march-2018

Grafika 1: It-traffiku tad-data tar-roaming bl-imnut fiż-ŻEE, Q2 2016 – Q1 2018 

(miljuni ta’ GB) 

 
Sors: Abbażi tal-21 Rapport tal-Parametri Referenzjarji tal-BEREC dwar ir-Roaming Internazzjonali (IR), 

Ottubru 2017 – Marzu 2018 

Issa l-medja tad-data li jużaw il-vjaġġaturi bir-roaming hi kważi erba’ (4) darbiet aktar minn 

qabel ir-RLAH (ara l-Grafika 2)
16

. Bħala medja ta’ sejħiet bir-roaming, dawn jagħmlu medja 

ta’ madwar 1,7 darbiet aktar minn qabel l-implimentazzjoni tar-RLAH
17

. 

Grafika 2: Konsum medju tar-roaming tad-data fiż-ŻEE kull xahar għal kull abbonat 

tar-roaming (f’MB), Q2 2016 – Q1 2018 

 

                                                 

16
 Iż-żieda fil-volumi totali tad-data tar-roaming fiż-ŻEE ġiet ikkawżata minħabba konsum medju akbar mill-

klijenti tar-roaming iżda anki għax aktar vjaġġaturi jixegħlu r-roaming tad-data. 
17 

Iż-żieda fil-volumi totali tas-sejħiet tar-roaming bil-vuċi fiż-ŻEE ġiet ikkawżata minħabba konsum medju 

akbar mill-klijenti tar-roaming iżda anki għax aktar vjaġġaturi jixegħlu r-roaming bil-vuċi. 

Sors: Abbażi tal-21 Rapport tal-Parametri Referenzjarji tal-BEREC dwar ir-Roaming Internazzjonali (IR), 

Ottubru 2017 – Marzu 2018 

Minn Ġunju 2017 ’l hawn, l-Istati Membri kollha kellhom żieda konsiderevoli fil-konsum tar-

roaming mill-abbonati. Operaturi Pollakki, Rumeni, Bulgari, Kroati u Spanjoli osservaw 

żidiet partikolarment għoljin fil-konsum tar-roaming mill-klijenti fl-UE/fiż-ŻEE fejn jidħlu s-

sejħiet bil-vuċi (b’aktar minn 3 darbiet), u operaturi Bulgari, Kroati, Ċeki, Pollakki, Spanjoli u 

Latvjani fejn tidħol id-data (b’madwar 10 darbiet u aktar)
18

. 

Fit-tliet Stati Membri li taw derogi ta’ sostenibbiltà lill-MNO kollha mill-15 ta’ Ġunju 2017 

(il-Finlandja, il-Litwanja u l-Estonja
19

, ara t-Taqsima 3), l-utenti żiedu wkoll b’mod ċar il-

konsum tagħhom tas-servizzi mobbli barra minn pajjiżhom fl-UE/fiż-ŻEE bi proporzjonijiet 

simili għal ħafna Stati Membri oħra. Dan ġara għax l-operaturi li ngħataw id-derogi, xorta taw 

is-servizzi tar-roaming mingħajr ma imponew ħlasijiet supplimentari sa ċertu punt (it-

Taqsima 4.2) u, meta ġew applikati, il-ħlasijiet supplimentari tar-roaming awtorizzati mill-

NRA kienu sostanzjalment inqas mill-ħlasijiet supplimentari fis-seħħ qabel il-15 ta’ Ġunju 

2017. Għalhekk il-klijenti ta’ dawn l-operaturi gawdew sostanzjalment mir-regoli l-ġodda tar-

roaming u rreaġixxew hekk għax żdiedet id-domanda. 

4.2 Ir-RLAH huma disponibbli b’mod wiesa’ fl-UE/fiż-ŻEE 

Anki fis-sajf tal-2017, virtwalment l-Ewropej kollha setgħu jużaw abbonament tat-telefonija 

mobbli li jipprovdi servizzi tar-RLAH: 1,8 % tal-abbonati fl-UE/fiż-ŻEE kienu soġġetti għal 

xi ħlas supplimentari tar-roaming minħabba deroga mogħtija mir-regolatur nazzjonali, u 

1,6 % għax ma kinux residenti jew ma kellhomx rabta stabbli mal-pajjiż tal-operatur. L-

abbonati l-oħra kollha bbenefikaw mir-RLAH jew għażlu minn jeddhom xi tariffa tar-roaming 

alternattiva biex jaqdu l-ħtiġijiet tar-roaming partikolari tagħhom f’pajjiżi li mhumiex fl-UE. 

Minħabba f’hekk, fil-Q1 2018, ir-RLAH ammontaw għal aktar minn 90 % tat-traffiku tar-

roaming tal-vuċi u tad-data mill-abbonati fl-UE/fiż-ŻEE li jivvjaġġaw fl-UE/fiż-ŻEE20. Anki 

fil-Finlandja, fil-Litwanja u fl-Estonja, fejn l-MNO kollha kellhom id-dritt ta’ deroga mir-

RLAH mill-15 ta’ Ġunju 2017, dawk l-MNO effettivament ipprovdew volumi kbar ta’ 

servizzi tar-roaming mingħajr ħlasijiet supplimentari (xi ftit inqas fil-Litwanja). Minħabba 

                                                 

18
 It-tqabbil ta’ Q1 2018 u Q4 2017 ma’ Q1 2017 u Q4 2016 rispettivament. Ara l-Grafiki 30-31 u 71-72 fil-21 

Rapport tal-Parametri Referenzjarji tal-BEREC dwar ir-Roaming Internazzjonali (IR), Ottubru 2017 – Marzu 

2018. 
19

 Fil-Polonja, it-tliet MNO ingħataw id-deroga matul l-ewwel semestru tal-2018. L-effett ta’ dawn id-derogi 

għadu mhux viżibbli fid-data tal-Q1 2018. 
20 

Il-maġġoranza tal-bqija tat-traffiku tar-roaming fl-UE/fiż-ŻEE isir b’tariffi tar-roaming alternattivi li għażlu 

deliberatament il-konsumaturi. Hu evidenti li l-proporzjon ta’ dan tal-aħħar naqas sostanzjalment meta mqabbel 

mal-perjodu ta’ qabel ir-RLAH (b’fattur ta’ 2,5 għall-vuċi u ta’ kważi 2 għad-data), sinjal li r-reġim prestabbilit 

il-ġdid (ir-RLAH) jaqdi l-ħtiġijiet tar-roaming tal-Ewropej li ma jaħsbuhiex darbtejn bħal qabel biex iduru għal 

tariffi alternattivi tar-roaming. 

f’hekk, il-maġġoranza l-kbira tat-traffiku tar-roaming mill-abbonati Finlandiżi u Estonjani 

jibbenefika mir-RLAH
21

. 

4.3 B’mod kumplessiv, l-offerti mobbli li jkunu domestiċi biss huma limitati u ħafna 

drabi huma fis-segment tas-suq li jħallas bil-quddiem 

Skont l-aħħar Rapport tal-Parametri Referenzjarji tal-BEREC dwar ir-Roaming 

Internazzjonali (IR)
22

, il-proporzjon ta’ abbonati fl-UE/fiż-ŻEE li kellhom SIM card li 

tippermetti r-roaming baqa’ stabbli għal madwar 96 % sa mis-sajf tal-2017. Ħafna drabi, is-

SIM cards ristretti għall-użu domestiku (jiġifieri s-SIM cards li ma jipprovdu l-ebda servizz 

tar-roaming barra mill-pajjiż) huma cards li jitħallsu bil-quddiem li jaqdu l-ħtiġijiet tal-

komunikazzjoni lokali u/jew pjanijiet li huma tad-data biss jew prodotti fissi tal-aċċess 

mingħajr wajer li jistgħu jintużaw biss f’post speċifiku
23

. Għaldaqstant, il-pjanijiet b’tariffi 

domestiċi biss baqgħu marġinali, għajr fir-Rumanija, fl-Estonja, fil-Latvja u fil-Bulgarija fejn 

aktar minn 10 % tal-utenti aċċettaw offerti li huma domestiċi biss. Dan il-proporzjon ilu 

jonqos fil-Bulgarija u fil-Latvja sa mis-sajf tal-2017 iżda żdied sostanzjalment fir-Rumanija
24

. 

L-Awstrija hi l-uniku Stat Membru ieħor fejn is-sehem tal-abbonati ta’ servizzi li huma 

domestiċi biss żdied b’mod sostanzjali (minn 4 % għal 9 % bejn is-sajf tal-2017 u l-ewwel 

kwart tal-2018, ħafna minnhom abbonati ta’ MVNO). B’mod ġenerali, l-MVNO għandhom 

sehem akbar (u kultant sehem sinifikament akbar) ta’ abbonati ta’ servizzi li huma domestiċi 

biss milli għandhom l-MNO, u dan aktarx hu attribwit parzjalment għas-segmenti tal-klijenti 

li tipikament ikollhom fil-mira. Iżda f’kull pajjiż tal-UE/taż-ŻEE, il-proporzjon tal-abbonati 

tat-telefonija mobbli li hija domestika biss jibqa’ ferm inqas mill-proporzjon tal-popolazzjoni 

li qatt ma vvjaġġat barra minn pajjiż fl-aħħar sena. Il-Kummissjoni se tissorvelja l-evoluzzjoni 

tal-pjanijiet ta’ tariffi li huma domestiċi biss filwaqt li l-limitu tal-prezzijiet tad-data tar-

roaming bl-ingrossa jibqa’ jonqos. 

4.4 Is-sodisfazzjon fost il-konsumaturi hu qawwi  

Fl-2017, il-Kummissjoni, il-Parlament Ewropew u s-sħab nazzjonali (eż. l-NRA u l-

assoċjazzjonijiet tal-konsumaturi) immobilizzaw riżorsi importanti u mezzi biex jinfurmaw 

kif xieraq liċ-ċittadini Ewropej dwar id-drittijiet il-ġodda tagħhom fejn jidħol ir-roaming meta 

jivvjaġġaw fl-UE/fiż-ŻEE. Ir-riforma tar-RLAH hi rikonoxxuta u apprezzata ferm mill-

                                                 

21
 Ara l-Grafiki 25-26 (vuċi) u 66-67 (data) fil-21 Rapport tal-Parametri Referenzjarji tal-BEREC dwar ir-

Roaming Internazzjonali (IR), Ottubru 2017 – Marzu 2018. Barra minn hekk, meta jiġu applikati bid-deroga, il-

ħlasijiet supplimentari huma ferm inqas mill-ħlasijiet supplimentari qabel ir-RLAH, tnaqqis ta’ aktar minn 90 % 

għad-data fl-2018 meta mqabbel ma’ Mejju 2017. 
22 

L-20 u l-21 Rapport tal-Parametri Referenzjarji tal-BEREC dwar ir-Roaming Internazzjonali (IR), April 2017 

– Marzu 2018. 
23

 Ir-rapport tal-BEREC dwar it-Trasparenza u l-Komparabbiltà tat-Tariffi tar-Roaming Internazzjonali, 

Diċembru 2018. Minn fost l-operaturi, 17 % biss iddikjaraw li neħħew is-servizzi tar-roaming minn xi pjanijiet 

ta’ tariffi speċifiċi. 
24 

Is-sehem tal-abbonati domestiċi biss fl-Estonja fil-Q3 2017 imniżżel fl-20 Rapport tal-Parametri Referenzjarji 

tal-BEREC dwar ir-Roaming Internazzjonali (IR) hu skorrett minħabba problemi fid-data sottostanti. Għalhekk, 

għall-Estonja, mhux possibbli li jsir paragun mal-Q3 2017. 

Ewropej. Sena wara l-introduzzjoni tar-RLAH, l-istħarriġ tal-Ewrobarometru wera li 62 % tal-

Ewropej kienu jafu li ntemmu t-tariffi tar-roaming fl-UE/fiż-ŻEE u 69 % jaħsbu li huma, jew 

xi ħadd li jafu, ibbenefikaw jew se jibbenefikaw. Is-sensibilizzazzjoni dwar ir-regoli l-ġodda 

laħħqet il-81 % fost dawk li siefru fit-12-il xahar ta’ qabel
25

. Fil-Finlandja, fil-Litwanja u fl-

Estonja fejn l-MNO kollha ngħataw derogi ta’ sostenibbiltà mill-15 ta’ Ġunju 2017, id-

deroga, użata mill-operaturi b’xi parsimonja, ma biddlitx l-għarfien mill-konsumaturi tal-

benefiċċji tar-riforma, li huma ferm aktar mill-medja tal-UE f’dawk il-pajjiżi. 

L-istħarriġ juri wkoll bidla kbira fl-imġiba waqt ir-roaming minn mindu daħlu fis-seħħ ir-

regoli tar-RLAH. Minn Ġunju 2017 ’l hawn, il-vjaġġaturi huma anqas disposti li jagħmlu użu 

ristrettiv tat-telefown ċellulari tagħhom meta jkunu barra minn pajjiżhom fl-UE (53 %) milli 

kienu qabel il-15 ta’ Ġunju 2017 (66 %). Is-sehem tal-vjaġġaturi li jidhrilhom li użaw id-data 

mobbli waqt ir-roaming daqskemm jużawha f’pajjiżhom żdied għal 34 % meta mqabbel ma’ 

15 % qabel il-15 ta’ Ġunju 2017. B’kuntrast, is-sehem tal-vjaġġaturi li qatt ma użaw id-data 

mobbli barra minn pajjiżhom naqas għal 19 % meta mqabbel ma’ 42 % qabel il-15 ta’ Ġunju 

2017 (u ma’ 52 % fl-2014). Fir-rigward tas-sejħiet li saru, is-sehem tal-vjaġġaturi li użaw it-

telefown ċellulari tagħhom għal sejħiet waqt ir-roaming daqskemm jużawh f’pajjiżhom żdied 

għal 26 % meta mqabbel ma’ 11 % qabel il-15 ta’ Ġunju 2017. 

Studju riċenti tal-BELTUG
26

 jikkonferma li r-RLAH kisbu benefiċċji sinifikanti wkoll għan-

negozji u l-impjegati tagħhom għax dawn wasslu għal żidiet fil-produttività u anki fl-infiq tal-

vjaġġaturi fuq xogħol, meta jkunu barra minn pajjiżhom. Waħda mill-konklużjonijiet tal-

istudju tgħid li l-introduzzjoni tar-RLAH biddlet il-mod kif l-impjegati jużaw il-

komunikazzjoni mobbli waqt vjaġġi fuq xogħol. Dan jappella lin-negozji biex jadattaw għal 

dawn ix-xejriet li qed jinbidlu ħalli jisfruttaw bis-sħiħ il-benefiċċji tar-RLAH. 

5 L-EFFETTI TAR-RLAH FUQ L-OPERATURI  

5.1 Introduzzjoni 

L-introduzzjoni tar-RLAH iffaċilitat bil-kbir il-konsum tas-servizzi mobbli mill-konsumaturi 

tal-UE meta jivvjaġġaw fl-Unjoni, kif jidher fit-Taqsima 4. Din it-taqsima tiffoka fuq l-effetti 

ta’ tmiem il-ħlasijiet supplimentari tar-roaming mill-għajnejn tal-operaturi tan-netwerks 

mobbli (inkluż virtwali) fl-Unjoni
27

. 

                                                 

25
 L-Ewrobarometru Flash 468, The end of roaming charges one year later, Ġunju 2018, jinsab hawn. 

26
 BELTUG, Roam Like at Home in the Business Market, Ottubru 2018  

27 
B’definizzjoni, ir-regoli tal-RLAH neħħew is-sors ta’ introjtu tar-roaming bl-imnut għall-operaturi (għajr il-

ħlasijiet supplimentari tar-roaming bl-imnut applikabbli bil-politika tal-użu ġust u bid-deroga). Minħabba f’hekk, 

tul l-ewwel sena tar-RLAH, l-introjti trimestrali tal-operatur ma għadhomx jinkludu ħlasijiet addizzjonali tar-

roaming bl-imnut u jitqabblu ma’ dawn l-introjti trimestrali tal-operatur li sena qabel kienu jinkludu l-ħlasijiet 

supplimentari tar-roaming bl-imnut. Dan għandu l-effett mekkaniku li jnaqqas l-introjti tal-operatur tul l-ewwel 

sena tar-RLAH meta mqabbel mas-sena ta’ qabel. Mit-tieni sena tar-RLAH ’il quddiem, dan l-effett mekkaniku 

jisparixxi għax il-paraguni sena b’sena jsiru bejn il-perjodi bir-RLAH fis-seħħ. Dak li jibqa’ hu d-domanda għal 

 

http://ec.europa.eu/commfrontoffice/publicopinion/index.cfm/Survey/getSurveyDetail/instruments/FLASH/surveyKy/2192

Is-servizzi tar-roaming jeħtieġu ftehim bilaterali bejn żewġ operaturi tan-netwerk mobbli li 

jkunu jinsabu f’pajjiż differenti, ħalli l-klijenti tagħhom ikunu jistgħu jużaw in-netwerk tal-

operatur l-ieħor meta jsiefru lejn dak il-pajjiż. F’dan ir-rigward, l-impatt tar-RLAH jista’ 

jvarja ħafna bejn l-operaturi skont il-flussi tat-traffiku tal-klijenti ta’ operatur partikolari. 

Abbażi tal-flussi tat-traffiku tiegħu, operatur jista’ jiġi kklassifikat bħala operatur inbounder 

jew operatur outbounder. 

Operatur outbounder ikollu klijentela li tikkonsma aktar servizzi mobbli barra mill-pajjiż 

(jiġifieri fuq in-netwerks tal-operaturi sħab f’pajjiżi oħra tal-UE), minn dawk ikkunsmati mill-

klijentela tal-operaturi sħab fuq in-netwerk tiegħu stess. U bil-kontra, operatur inbounder 

ikollu klijentela li tikkonsma anqas servizzi ta’ telefonija mobbli barra minn mill-pajjiż minn 

dawk ikkunsmati mill-klijentela tal-operaturi sħab fuq in-netwerk tiegħu stess. L-analiżi ta’ 

hawn taħt tagħti ħarsa lejn l-impatt tal-introduzzjoni tar-RLAH fuq il-pajjiżi outbounder u 

inbounder separatament. Minħabba l-flussi turistiċi, tipikament, l-operaturi fil-pajjiżi tat-

Tramuntana tal-Ewropa huma operaturi outbounder netti tat-traffiku tar-roaming, filwaqt li l-

operaturi fil-pajjiżi Ewropej tan-Nofsinhar huma tipikament operaturi inbounder tat-traffiku 

tar-roaming, għalkemm hemm xi eċċezzjonijiet. 

F’din it-taqsima, il-grafiki huma bbażati fuq id-data miġbura mill-NRA mingħand l-operaturi 

tat-telefonija mobbli għall-finijiet tad-19, l-20 u l-21 Rapport tal-Parametri Referenzjarji tal-

BEREC dwar ir-Roaming Internazzjonali (IR) li jkopru minn Q4 2016 sa Q1 2018, u minn 

stħarriġ tal-NRA li għamlet il-Kummissjoni bejn Mejju u Ġunju 2018. Iċ-Ċentru Konġunt tar-

Riċerka (JRC) tal-Kummissjoni wettaq analiżi tad-data
28

. 

5.2 Ir-Regolament wassal għal dinamiki kompetittivi li kkawżaw tnaqqis konsiderevoli 

fil-prezzijiet tal-bejgħ bl-ingrossa għall-benefiċċju tal-operaturi outbounder netti 

Meta klijent ta’ operatur partikolari juża r-roaming fuq in-netwerk ta’ operatur sieħbu f’pajjiż 

ieħor tal-UE, l-ewwel operatur jeħtieġ iħallas tariffi biex jaċċessa n-netwerk tat-tieni, l-hekk 

imsejħa tariffi tar-roaming bl-ingrossa. L-introduzzjoni tar-RLAH ikkawżat tnaqqis 

konsiderevoli fil-prezzijiet massimi tar-roaming bl-ingrossa, u jidher li wasslet għal aktar 

tnaqqis fil-prezzijiet bl-ingrossa reali. 

Il-medja tal-prezzijiet tar-roaming bl-ingrossa fiż-ŻEE għas-servizzi tal-vuċi kienet EUR 

2,93ċ/minuta fil-Q3 2016 meta mqabbla ma’ EUR 2,41ċ/minuta fil-Q3 2017 u 2,06ċ/minuta 

fil-Q1 2018
29

. Bl-istess mod, il-medja tal-prezzijiet tar-roaming bl-ingrossa fiż-ŻEE għas-

servizzi tad-data kienet EUR 9,9/GB fil-Q3 2016 meta mqabbla ma’ EUR 4/GB fil-Q3 2017 u 

                                                                                                                                                         

volumi dejjem akbar ta’ data, anki waqt l-ivvjaġġar fl-UE/fiż-ŻEE, li qed iżżid l-introjti tal-operaturi tat-

telefonija mobbli. 
28

 Iċ-Ċentru Konġunt tar-Riċerka jwettaq riċerka f’isem il-Kummissjoni biex jipprovdi pariri xjentifiċi 

indipendenti u appoġġ għall-politika tal-UE (żur is-sit web tiegħu). 
29

 L-20 u l-21 Rapport tal-Parametri Referenzjarji tal-BEREC dwar ir-Roaming Internazzjonali (IR) li jkopru l-

perjodu April 2017 – Marzu 2018. 

https://ec.europa.eu/info/departments/joint-research-centre_mt

EUR 2,7/GB fil-Q1 2018
30

. Il-prezzijiet bl-ingrossa għat-traffiku tar-roaming (mhux bilanċjat) 

outbound nett, li hu l-parti tat-traffiku tar-roaming li tiġġenera pagamenti netti mingħand 

operatur lill-ieħor, huma ferm inqas (1,84ċ/minuta għall-vuċi u EUR 2,6/GB għad-data bħala 

medja fil-Q1 2018). Il-medja fost l-operaturi tal-orħos ħames prezzijiet bl-ingrossa għat-

traffiku tar-roaming (mhux bilanċjat) outbound nett laħqet il-EUR 1,39ċ/minuta għall-vuċi u 

l-EUR 1,1/GB għad-data fil-Q1 2018. 

It-tnaqqis fil-prezzijiet tar-roaming bl-ingrossa ġie kkawżat l-aktar minħabba żewġ fatturi. L-

ewwel, l-introduzzjoni tar-RLAH wasslet għal żidiet sinifikanti fil-volumi tar-roaming (kif 

turi t-Taqsima 4.1), u b’hekk rewħet il-kompetizzjoni tal-prezzijiet tar-roaming bl-ingrossa. It-

tieni, b’konformità mal-għan tar-Regolament dwar ir-Roaming, il-prezzijiet massimi regolati 

tar-roaming bl-ingrossa servew ta’ limiti massimi u kkawżaw dinamiki kompetittivi fis-suq 

bejn operaturi li joffru aċċess għar-roaming bl-ingrossa taħt dawk il-limiti. 

Dawn it-tnaqqisiet fil-prezzijiet tar-roaming bl-ingrossa jenħtieġ jintlaqa’ minħabba tliet 

raġunijiet. L-ewwel, bi prezzijiet tar-roaming bl-ingrossa aktar baxxi ttaffa bil-qawwa 

kwalunkwe impatt potenzjali tal-introduzzjoni tar-RLAH fuq l-operaturi outbounder
31

, għax 

dawn naqqsu l-pagamenti tagħhom tar-roaming bl-ingrossa. It-tieni nett, dawn it-tnaqqisiet, 

flimkien mal-fatt li l-prezzijiet medji tas-suq bl-ingrossa kienu inqas mit-tariffi massimi 

regolati bl-ingrossa, huma evidenza persważiva li l-operaturi inbounder netti setgħu 

jissodisfaw id-domanda dejjem akbar fis-servizzi tar-roaming u fl-istess ħin jirkupraw l-ispiża 

tal-investimenti fin-netwerks tagħhom, inkluż l-ispiża tal-kapital. It-tielet nett, dawn it-

tnaqqisiet fil-prezzijiet tar-roaming bl-ingrossa huma sinjal ta’ funzjonament aħjar tas-suq 

intern fil-livell bl-ingrossa, tal-inqas fejn jidħol is-sehem sinifikanti ta’ relazzjonijiet bilaterali 

bejn l-operaturi. Il-fatt li hu impossibbli li jintalbu prezzijiet eċċessivi għas-servizzi tar-

roaming bl-imnut f’diversi swieq nazzjonali, flimkien mar-rilaxx tad-domanda akkumulata 

permezz tal-applikazzjoni tar-RLAH fil-livell tal-bejgħ bl-imnut, jidher li kellhom rwol 

pożittiv f’dak ir-rigward. 

5.3 L-operaturi inbound netti bbenefikaw minn żieda fid-domanda tar-roaming  

B’rabta mal-operaturi fil-pajjiżi inbound netti, id-data miġbura mir-Rapporti tal-Parametri 

Referenzjarji tal-BEREC dwar ir-Roaming Internazzjonali (IR) turi li mid-29 pajjiż inklużi fl-

eżerċizzju (jiġifieri t-28 Stat Membru tal-UE u n-Norveġja), 13 huma pajjiżi inbounder netti 

tat-traffiku tad-data tar-roaming
32

. Hemm xi differenzi fejn tidħol iż-żieda fit-traffiku inbound 

tad-data tar-roaming li ġarrbu dawn il-pajjiżi wara l-introduzzjoni tar-RLAH. Għal uħud (eż. 

Spanja, Ċipru u l-Italja), iż-żieda fit-traffiku tad-data tar-roaming outbound, li bdiet minn 

                                                 

30
 L-20 u l-21 Rapport tal-Parametri Referenzjarji tal-BEREC dwar ir-Roaming Internazzjonali (IR) li jkopru l-

perjodu April 2017 – Marzu 2018. 
31

 Skont id-data mill-21 Rapport tal-Parametri Referenzjarji tal-BEREC dwar ir-Roaming Internazzjonali (IR), 

16-il pajjiż mit-28 Stat Membru flimkien man-Norveġja huma outbounder netti tat-traffiku tar-roaming tad-data, 

jiġifieri: DE, DK, EE, FI, IE, LT, LU, LV, NL, NO, PL, RO, SE, SI, SK u UK. 
32

 Fost il-pajjiżi inbounder netti tat-traffiku tar-roaming tad-data hemm: AT, BE, BG, CY, CZ, EL, ES, FR, HR, 

HU, IT, MT u PT. 

livelli baxxi meta mqabbla mat-traffiku tad-data tar-roaming inbound, kienet 

proporzjonalment aktar minn dik fit-traffiku inbound tar-roaming. Xejra simili tista’ tiġi 

osservata fir-rigward tat-traffiku tar-roaming bil-vuċi. 

It-traffiku tar-roaming inbound nett jirrappreżenta tipikament bejn 1 % u 8 % tat-traffiku 

domestiku fil-pajjiżi inbound. Għad-data, dan irrappreżenta aktar minn 10 % tat-traffiku 

domestiku fis-sajf tal-2017 fil-Kroazja, f’Malta, fil-Portugall, u sa madwar 20 % f’Ċipru u fil-

Greċja. L-operaturi fil-pajjiżi inbound netti kollha bbenefikaw miż-żieda fid-domanda għas-

servizzi tar-roaming bl-ingrossa bil-prezzijiet tas-suq u b’hekk l-operaturi fil-pajjiżi inbound 

netti setgħu jirkupraw l-ispejjeż tal-għoti tal-aċċess għar-roaming bl-ingrossa, inkluż redditu 

xieraq mill-investimenti tagħhom (kif deskritt fit-Taqsima 5.2 hawn fuq). 

5.4 Minkejja ż-żieda konsiderevoli, it-traffiku tar-roaming outbound nett għadu 

jirrappreżenta frazzjoni żgħira tad-domanda domestika 

Meta jiġi vvalutat l-impatt potenzjali taż-żieda fid-domanda tar-roaming fuq l-operaturi 

outbounder netti, importanti jiġi analizzat it-traffiku outbound nett f’dawn il-pajjiżi. Fi kliem 

ieħor, id-differenza bejn it-traffiku tar-roaming outbound u inbound aktarx tagħti indikazzjoni 

tal-iskala tal-pagamenti (netti) tar-roaming bl-ingrossa ta’ dawn l-operaturi. L-evidenza mir-

Rapporti tal-Parametri Referenzjarji tal-BEREC dwar ir-Roaming Internazzjonali (IR) turi li, 

minkejja ż-żieda enormi fit-traffiku tad-data tar-roaming, it-traffiku tar-roaming tad-data 

outbound nett (jiġifieri t-traffiku tad-data tar-roaming outbound mingħajr it-traffiku tad-data 

tar-roaming inbound) jirrappreżenta biss frazzjoni żgħira tat-traffiku tad-data domestiku ta’ 

dawn l-operaturi, tipikament inqas minn 3 % u mhux aktar minn 6 % tal-konsum tat-traffiku 

tad-data domestiku għal xi pajjiż. 

Bl-istess mod, fil-każ tat-traffiku tar-roaming bil-vuċi, minkejja l-fatt li l-abbonati Pollakki, 

Rumeni jew Bulgari jikkonsmaw bħala medja minn 4 sa 5 darbiet aktar fejn jidħlu s-sejħiet 

tar-roaming bil-vuċi fl-UE/fiż-ŻEE mill-medja tal-abbonati fl-UE/fiż-ŻEE
33

, it-traffiku tar-

roaming tal-vuċi outbound nett f’dawn il-pajjiżi xorta jirrappreżenta inqas minn 5 % tat-

traffiku domestiku tal-vuċi ta’ dawn l-operaturi. 

5.5 Ħafna mill-operaturi tat-telefonija mobbli implimentaw il-politiki tal-użu ġust  

Ir-Regolament ta’ Implimentazzjoni tal-Kummissjoni (UE) 2016/2286
34

 stabbilixxa regoli 

dettaljati biex tkun żgurata implimentazzjoni konsistenti tal-politiki tal-użu ġust (FUP) li l-

fornituri tar-roaming jistgħu japplikaw biex jevitaw l-użu anomalu jew abbużiv tas-servizzi 

tar-roaming bl-imnut regolati bir-RLAH li jista’ jkollu effetti detrimentali fuq is-swieq 

                                                 

33
 Ara l-Grafika 7 fil-21 Rapport tal-Parametri Referenzjarji tal-BEREC dwar ir-Roaming Internazzjonali (IR), 

Ottubru 2017 – Marzu 2018. Il-limitu tal-prezzijiet li ġej, fuq is-sejħiet intra-UE minn Mejju 2019 ’il quddiem, 

jaf iħalli effett fuq dan il-konsum partikolarment qawwi fis-sejħiet tar-roaming bil-vuċi.  
34 

Ir-Regolament ta’ Implimentazzjoni tal-Kummissjoni (UE) 2016/2286 tal-15 ta’ Diċembru 2016 li jistabbilixxi 

regoli dettaljati dwar l-applikazzjoni ta’ politika tal-użu ġust u dwar il-metodoloġija għall-valutazzjoni tas-

sostenibbiltà tat-tneħħija tal-ħlasijiet supplimentari tar-roaming bl-imnut u dwar l-applikazzjoni li għandu jressaq 

fornitur tar-roaming għall-finijiet ta’ dik il-valutazzjoni (CIR). 

domestiċi. F’dan ir-rigward, bejn Mejju u Ġunju 2018, il-Kummissjoni għamlet stħarriġ tal-

NRA dwar il-firxa tal-applikazzjoni tal-FUP mill-operaturi domestiċi tagħhom. 

Kif turi t-Tabella 1 hawn taħt, il-parti l-kbira tal-operaturi applikaw FUP, l-aktar l-operaturi 

minn pajjiżi outbound. 

Tabella 1: L-operaturi li japplikaw FUP 

 LE IVA 

Pajjiżi inbound 20 % 80 % 

Pajjiżi outbound 6 % 94 % 

Sors: L-istħarriġ tal-NRA li għamlet il-Kummissjoni f’Ġunju 2018. 

Fil-każ tal-MVNO, is-sehem ta’ dawn l-operaturi li applikaw FUP kien relattivament inqas 

mill-medja ppreżentata (67 % għall-MVNO fil-pajjiżi inbound u 87 % għall-MVNO fil-pajjiżi 

outbound). Dan jissuġġerixxi li l-MVNO kienu ġeneralment inklinati aktar mill-MNO biex 

jagħrfu kif il-klijenti tagħhom se jużaw ir-RLAH qabel jiddeċiedu jekk hemmx lok jew le 

għal investiment f’miżuri ta’ politika tal-użu ġust. 

Fejn jidħlu t-tipi ta’ FUP applikati, madwar nofs l-operaturi implimentaw il-kriterju ta’ 

residenza/rabta stabbli
35

. It-Tabella 2 hawn taħt turi li l-maġġoranza kbira tal-operaturi 

qagħdu fuq il-limiti tal-pakketti tad-data miftuħa, iżda dan kien inqas fil-każ tal-MVNO. 

B’din il-politika tal-użu ġust, l-operaturi jkunu jistgħu jistabbilixxu limiti għad-data mobbli 

kkonsmata mill-klijenti tagħhom waqt ir-roaming bil-prezzijiet domestiċi, abbażi tal-prezzijiet 

tal-pakketti tagħhom u t-tariffi massimi regolati tar-roaming bl-ingrossa applikabbli dak iż-

żmien
36

. 

Tabella 2: It-tipi ta’ FUP applikati mill-operaturi 

 LE IVA 

a. perjodu ta’ 4 xhur Perjodu ta’ 4 xhur għal valutazzjoni tal-konsum domestiku prevalenti fuq il-

konsum tar-roaming, jew tal-preżenza domestika tal-konsumatur prevalenti fuq 

il-preżenza fi Stati Membri oħra tal-Unjoni 

Pajjiżi inbound 74 % 26 % 

Pajjiżi outbound 55 % 45 % 

                                                 

35
 Ara l-Grafika 3 fir-rapport tal-BEREC dwar it-Trasparenza u l-Komparabbiltà tat-Tariffi tar-Roaming 

Internazzjonali, Diċembru 2018. 
36

 Għal deskrizzjoni f’aktar dettall, irreferi għas-CIR (hawn) għall-Mistoqsijiet u t-Tweġbiet tal-Kummissjoni 

dwar ir-Roaming (hawn). 

https://eur-lex.europa.eu/legal-content/MT/TXT/?uri=CELEX:32016R2286
http://ec.europa.eu/newsroom/document.cfm?doc_id=45408

b. limiti għall-pakketti 

tad-data miftuħa 

Il-klijent tar-roaming għandu jkun jista’ jikkonsma volumi ekwivalenti għal mill-

inqas id-doppju tal-volum li jirriżulta mid-diviżjoni tal-prezz domestiku bl-imnut 

bil-limiti massimi tal-prezzijiet bl-ingrossa 

Pajjiżi inbound 21 %* 79 %* 

Pajjiżi outbound 13 %* 87 %* 

c. limiti mħallsa bil-quddiem Il-klijent tar-roaming għandu jkun jista’ jikkonsma volumi ekwivalenti għal mill-

inqas id-doppju tal-volum li jirriżulta mid-diviżjoni tal-kreditu disponibbli bil-

limiti massimi tal-prezzijiet bl-ingrossa 

Pajjiżi inbound 75 %** 25 %** 

Pajjiżi outbound 62 %** 38 %** 

d. mekkaniżmi oħra Indikaturi oġġettivi oħra bħal inattività fit-tul ta’ SIM card li tintuża l-aktar 

waqt ir-roaming jew b’abbonament u l-użu sekwenzjali ta’ diversi SIM cards 

mill-istess utent tar-roaming 

Pajjiżi inbound 91 % 9 % 

Pajjiżi outbound 70 % 30 % 

Sors: L-istħarriġ tal-NRA li għamlet il-Kummissjoni f’Ġunju 2018. 

* persentaġġ tal-operaturi li wieġbu li joffru pakketti tad-data miftuħa (75 % ta’ dawk li wieġbu). 

** persentaġġ tal-operaturi li wieġbu li joffru pjanijiet ta’ tariffi mħallsa bil-quddiem (53 % ta’ dawk li wieġbu). 

B’kuntrast, FUP oħra disponibbli għall-operaturi, bħall-perjodu ta’ 4 xhur ta’ prevalenza 

domestika, il-limiti tad-data fejn jidħlu l-cards imħallsa bil-quddiem jew mekkaniżmi oħra 

tal-kontroll marbuta mal-indikaturi oġġettivi l-oħra msemmija fir-Regolament ta’ 

Implimentazzjoni tal-Kummissjoni, intużaw fil-prattika mill-operaturi għal livell 

relattivament modest. Ir-raġuni ewlenija għal nuqqas ta’ affidabbiltà fuq dawn il-mekkaniżmi 

tal-FUP kienet il-fehma tal-operaturi li ma għandhom nuqqas ta’ effikaċja biżżejjed, kif turi t-

Tabella 3 hawn taħt. 

Tabella 3: Il-fehmiet tal-operaturi fuq l-effikaċja ta’ wħud mill-mekkaniżmi tal-FUP 

 Effettiva/Effettiva 
parzjalment 

Mhux effettiva Mhux meħtieġa 

Perjodu ta’ 4 xhur 43,6 % 46,4 % 10 % 

limiti għall-

pakketti tad-data 

miftuħa 

74,6 % 15,5 % 9,9 % 

limiti mħallsa bil-

quddiem 

49,2 % 24,8 % 26,0 % 

mekkaniżmi oħra 43,1 % 33,7 % 23,2 % 

Sors: L-istħarriġ tal-NRA li għamlet il-Kummissjoni f’Ġunju 2018. 

Barra minn hekk, fir-rigward tal-mekkaniżmu tal-perjodu ta’ erba’ (4) xhur, sehem sinifikanti 

mill-operaturi mistħarrġa indikaw li jqisuh kumpless wisq (63 % tal-operaturi) jew għali wisq 

(23 % tal-operaturi). 

Iżda maġġoranza żgħira tal-MNO (54 %) japplikaw il-mekkaniżmu tal-perjodu ta’ erba’ (4) 

xhur fil-pajjiżi outbound. Barra minn hekk, għadd ta’ operaturi indikaw li qed japplikaw 

strateġija ta’ “imbagħad naraw” u li fil-ġejjieni jaf jikkunsidraw li jduru għal dan il-

mekkaniżmu tal-FUP skont l-għadd ta’ klijenti li jaqbżu l-konsum/preżenza tar-roaming 

permessi tul il-perjodu ta’ erba’ (4) xhur. 

Il-politika tal-użu ġust qed tiġi kkomunikata b’mod trasparenti lill-klijenti tar-roaming. Kważi 

l-operaturi kollha li japplikaw limiti għall-pakketti tad-data miftuħa jinfurmaw lill-klijenti 

tagħhom dwar il-valur reali (f’GB) tal-limitu u l-volum li jifdal disponibbli. Javżawhom ukoll 

meta jilħqu dak il-limitu
37

. Meta jiġi applikat il-mekkaniżmu tal-kontroll tal-perjodu ta’ erba’ 

(4) xhur hu parti mill-kuntratt tal-klijenti. Madwar żewġ terzi (2/3) tal-operaturi jinfurmaw 

lill-klijenti tagħhom dwar l-użu tar-roaming u domestiku tagħhom permezz tal-paġna 

personali tal-klijenti tagħhom (93 %) jew miċ-ċentru telefoniku (100 %). Iżda l-maġġoranza l-

kbira tal-klijenti tar-roaming jibqgħu msefrin għal perjodi taż-żmien ferm iqsar u għalhekk ma 

għandhomx għalfejn jinkwetaw dwar il-mekkaniżmu tal-kontroll: għal 71 % tal-operaturi li 

jimplimentaw b’mod effettiv il-mekkaniżmu tal-perjodu ta’ erba’ (4) xhur, bejn 0 u 1 % tal-

abbonati tagħhom kienu soġġetti għal avviż li kellhom preżenza/konsum tar-roaming 

prevalenti
38

. L-abbonati li huma soġġetti effettivament għal ħlas supplimentari tar-roaming 

wara li kienu avżati huma ferm inqas numerużi. Jenħtieġ jiġi nnutat li l-mekkaniżmu tal-

kontroll minnu nnifsu hu diżinċentiv għall-konsumaturi biex jaqbżu l-perjodu ta’ 4 xhur, u 

dan jista’ jispjega l-proporzjon baxx ta’ klijenti li jiġu avżati effettivament. Meta ma jiġi 

applikat l-ebda mekkaniżmu tal-kontroll, il-proporzjon ta’ klijenti li jkollhom 

preżenza/konsum tar-roaming prevalenti jista’ jkun ogħla minn meta l-mekkaniżmu tal-

kontroll ikun fis-seħħ. 

5.6 B’mod kumplessiv, l-MVNO iżommu l-pożizzjoni tagħhom fis-suq 

Il-Kummissjoni analizzat id-data fuq l-MVNO miġbura għar-Rapporti tal-Parametri 

Referenzjarji tal-BEREC. Sfortunatament, ir-rata ta’ rispons min-naħa tal-MVNO hi inqas 

minn dik tal-MNO u instabbli tul iż-żmien, b’għadd differenti ta’ MVNO iwieġbu t-talbiet 

għall-informazzjoni li għamlu Rapporti tal-Parametri Referenzjarji tal-BEREC. Dan ifisser li 

kwalunkwe konklużjoni tal-analiżi tad-data tal-MVNO jenħtieġ jitqies b’kawtela. 

Jidher li d-data fuq l-MVNO mir-Rapporti tal-Parametri Referenzjarji tal-BEREC tindika li 

għall-maġġoranza tal-pajjiżi li għalihom hemm data disponibbli, l-MVNO irnexxielhom 

iżommu s-sehem fis-suq domestiku tagħhom (fejn jidħol l-għadd ta’ abbonati) u xi drabi 

                                                 

37
 Ir-rapport tal-BEREC dwar it-Trasparenza u l-Komparabbiltà tat-Tariffi tar-Roaming Internazzjonali, 

Diċembru 2018. 
38

 Għat-30 % li jifdal minn dawn l-operaturi, bejn 1 % u 5 % tal-abbonati tagħhom irċevew avviż bil-

mekkaniżmu tal-perjodu ta’ erba’ (4) xhur. Sors: L-istħarriġ tal-NRA li għamlet il-Kummissjoni f’Ġunju 2018. 

jidher li kienu kapaċi jtejbuh tul il-perjodu kkunsidrat. Bħala medja, l-hekk imsejħa ARRPU
39

 

tal-MVNO, li hu kejl standard li jintuża għal dawn il-paraguni, żdied bejn il-Q4 2017 u l-Q1 

2018, filwaqt li baqa’ stabbli għal għall-MNOs
40

. 

Il-maġġoranza l-kbira tal-MVNO mistħarrġa jiksbu aċċess għal roaming bl-ingrossa permezz 

tal-MNO ospitanti domestiċi tagħhom (71 %), 5 % biss permezz ta’ negozjati bilaterali diretti 

ma’ MNO u 7 % permezz ta’ hub
41

. Fejn jidħlu l-fehmiet tal-MVNO rigward impedimenti 

potenzjali għall-kompetizzjoni tal-MVNO mal-MNO, uħud indikaw in-nuqqas ta’ attivitajiet 

tal-bejgħ bl-ingrossa (jiġifieri l-ebda introjtu mir-roaming ’il ġewwa) u l-prezzijiet bl-ingrossa 

fil-livell tal-limitu tal-prezzijiet regolati bl-ingrossa bħala l-fatturi ewlenin (rispettivament 

35 % u 40 % tal-MVNO mistħarrġa). 

Dwar dan, il-Grafika 3 (fil-każ tal-vuċi) u l-Grafika 4 (fil-każ tad-data) hawn taħt, juru l-

orħos prezzijiet tar-roaming bl-ingrossa mħallsa mill-MVNO u mill-MNOs ta’ kull pajjiż, 

għal kull servizz rispettivament, u juru dawn il-prezzijiet fil-konfront tat-tariffi regolati 

massimi tar-roaming bl-ingrossa
42

.
 
Għalkemm l-evidenza ma tirrappreżentax l-istampa sħiħa 

tal-pajjiżi kollha, peress li bosta operaturi ma pprovda l-ebda data, jista’ jsir tentattiv biex 

isiru dawn il-konklużjonijiet li ġejjin: L-ewwel nett, filwaqt li hu minnu li l-MVNO 

ġeneralment iħallsu prezzijiet tar-roaming bl-ingrossa li jkunu ogħla minn dawk li jħallsu l-

MNO, u li wħud iħallsu prezzijiet ġeneralment konformi mal-livell tal-limiti tal-prezzijiet tar-

roaming bl-ingrossa, jeżistu bosta eżempji ta’ MVNO li jħallsu prezzijiet tar-roaming bl-

ingrossa ferm inqas mit-tariffi regolati f’ħafna mill-pajjiżi tal-UE. B’hekk, minn din l-

evidenza ma jistax jiġi konkluż li l-MVNO neċessarjament kollha jħallsu prezzijiet tar-

roaming bl-ingrossa fil-livell tal-limiti tal-prezzijiet regolati. It-tieni, jeżistu ftit eżempji ta’ 

MVNO li jħallsu prezzijiet tar-roaming bl-ingrossa f’livelli simili għal dawk li jħallsu l-MNO. 

                                                 

39
 L-Introjtu Medju tal-Bejgħ bl-Imnut għal kull Utent. 

40 
Ara l-Figura 90 fil-21 Rapport tal-Parametri Referenzjarji tal-BEREC dwar ir-Roaming Internazzjonali (IR), li 

jkopri Ottubru 2017 - Marzu 2018. 
41 

L-istħarriġ tal-NRA li għamlet il-Kummissjoni f’Ġunju 2018. 17 % tal-MVNO li wieġbu jużaw mezzi oħra 

iżda li ta’ spiss jimplikaw lill-MNO ospitanti bħala parti mis-soluzzjoni. Hub tar-roaming jagħti aċċess għal 

mijiet ta’ ftehimiet tar-roaming internazzjonali. 
42 

L-informazzjoni ppreżentata f’dawn il-grafiki nġabret mill-21 Rapport tal-Parametri Referenzjarji tal-BEREC 

dwar ir-Roaming Internazzjonali (IR) f’Ottubru 2018 u mill-istħarriġ tal-NRA li għamlet il-Kummissjoni 

f’Ġunju 2018. Għalhekk, l-informazzjoni mingħand l-MVNO u l-MNO jaf ma jkunux jistgħu jitqabblu 

għalkollox. Pereżempju, it-tabella tuża l-medja tal-orħos ħames (5) prezzijiet imħallsin mill-MNO u l-prezz 

medju mħallas mill-MVNO, u għalhekk dawn jaf jeżaġeraw il-vantaġġ li jgawdu l-MNO. 

Grafika 3: Il-prezzijiet bl-ingrossa mħallsin għall-vuċi mill-MNO (tikek blu) u mill-

MVNO (tikek ħomor) 

 

Sors: Il-21 Rapport tal-Parametri Referenzjarji tal-BEREC dwar ir-Roaming Internazzjonali (IR) f’Ottubru 2018 

u l-istħarriġ tal-NRA li għamlet il-Kummissjoni f’Ġunju 2018 It-tabella tuża l-medja tal-orħos ħames (5) 

prezzijiet imħallsin mill-MNO u l-prezz medju mħallas mill-MVNO. Kalkoli tal-JRC. 

Grafika 4: Il-prezzijiet bl-ingrossa mħallsin għad-data mill-MNO (tikek blu) u mill-

MVNO (tikek ħomor) 

 

Sors: Il-21 Rapport tal-Parametri Referenzjarji tal-BEREC dwar ir-Roaming Internazzjonali (IR) f’Ottubru 2018 

u l-istħarriġ tal-NRA li għamlet il-Kummissjoni f’Ġunju 2018 It-tabella tuża l-medja tal-orħos ħames (5) 

prezzijiet imħallsin mill-MNO u l-prezz medju mħallas mill-MVNO. Kalkoli tal-JRC. 

L-evidenza fil-Grafika 3 u l-Grafika 4 hawn fuq, jidher li tissuġġerixxi li l-prezzijiet imħallsin 

mill-MVNO jaf ivarjaw ġmielu u dan jiddependi fuq fatturi oħra mhux il-fatt li jkunu operatur 

virtwali. Pereżempju, MVNO jaf ikun kapaċi jinnegozja prezzijiet differenti skont id-daqs 

tiegħu jew l-istrateġija li jħaddem fin-negozjati mal-MNO ospitanti tiegħu. Dwar dan tal-

aħħar, MVNO li jagħti aktar importanza lis-servizzi tar-roaming jaf ikun kapaċi jinnegozja 

ftehim aħjar tal-aċċess għar-roaming bl-ingrossa ma’ MNO milli kapaċi jagħmel MVNO li 

ma jagħtix din l-importanza lis-servizzi tar-roaming u jkun jippreferi jiffoka l-istrateġija 

tiegħu fuq is-servizzi domestiċi.  

It-tieni l-aktar fattur importanti (35,3 % ta’ dawk li wieġbu) li enfasizzaw l-MVNO jidher li 

hu l-fatt li dawn ma jkunux sidien ta’ netwerk u għalhekk ma jkollhomx introjti assoċjati mit-

traffiku ’l ġewwa tar-roaming. Dan, flimkien mal-volumi relattivament iżgħar ta’ (xi) MVNO 

(kwistjoni indikata minn 11,8 % ta’ dawk li wieġbu l-istħarriġ) jistgħu jispjegaw il-prezzijiet 

relattivament ogħla li jħallsu l-MVNO meta mqabbla mal-MNO. Dawn il-fatturi huma 

inerenti għall-mudelli tan-negozju tal-MVNO. 

5.7  Id-derogi ġew limitati għall-operaturi fi ftit pajjiżi u jenħtieġ jitneħħew 

gradwalment 

L-operaturi tat-telefonija mobbli li wrew li mhumiex kapaċi jirkupraw l-ispejjeż reali u 

mistennija tagħhom għall-forniment tas-servizzi regolati tar-roaming tagħhom mingħajr ma 

jżidu l-prezzijiet domestiċi tagħhom biex jipprovdu r-RLAH, ingħataw deroga ta’ 

sostenibbiltà mill-NRA tagħhom. Dawn id-derogi ngħataw strettament biex jirkupraw l-

ispejjeż tagħhom għall-forniment tas-servizzi tar-roaming lill-klijenti tagħhom u tiġi evitata 

kwalunkwe żieda fil-prezzijiet domestiċi (ara t-Taqsima 2). It-Tabella 4 hawn taħt tippreżenta 

l-għadd ta’ derogi li ngħataw tul l-ewwel sena tar-RLAH, għal kull pajjiż, imqassmin skont it-

tip ta’ operatur (MNO u MVNO).  

Tabella 4: Id-derogi ta’ sostenibbiltà mogħtija mill-NRA tul l-ewwel sena tar-RLAH 

(Ġunju 2017-Ġunju 2018), imqassmin skont it-tip ta’ operatur (MNO u MVNO)  

 

 

Id-derogi mogħtija fl-

ewwel sena tar-RLAH 

  MNO MVNO 

AT 0 2 

BE 0 1 

DK 0 1 

EE 3 0 

ES 0 1 

FI 3 1 

FR 0 11 

IT 0 4 

LT 3 1 

PL 4 7 

RO 1 0 

SI 0 1 

Total 14 30 

 

Sors: L-istħarriġ tal-NRA li għamlet il-Kummissjoni f’Ġunju 2018. 

Kif mistenni, l-MVNO huma l-utenti primarji tad-deroga ta’ sostenibbiltà minħabba s-

sitwazzjoni speċifika tagħhom fis-suq tar-roaming bl-ingrossa (ara t-Taqsima 5.6). Tul l-

ewwel sena tar-RLAH, madwar żewġ terzi (2/3) tad-derogi ngħataw lill-MVNO (30 vs 14). 

Madankollu dawn huma frazzjoni żgħira meta mqabbla mat-330 MVNO u iżjed li jeżistu fl-

Unjoni. Ħafna mill-fornituri li ngħataw deroga għandhom sehem żgħir mis-suq il-pajjiż 

rispettiv tagħhom. 

Fir-rigward tal-MNO, hemm erba’ Stati Membri li taw deroga ta’ sostenibbiltà lill-MNO 

kollha; dawn huma l-Estonja, il-Finlandja, il-Litwanja u l-Polonja (dan tal-aħħar mill-2018 ’il 

quddiem biss). Anki l-iżgħar MNO tar-Rumanija ngħata deroga ta’ sostenibbiltà. Dawn il-

pajjiżi huma kkaratterizzati minn prezzijiet tad-data mobbli partikolarment baxxi u minn 

traffiku tar-roaming outbound nett għoli. Għaldaqstant, l-operaturi ta’ dawn il-pajjiżi kienu l-

aktar probabbli li jduru għad-deroga prevista fir-Regolament dwar ir-Roaming biex ma 

jaffettwawx il-livell tal-prezzijiet domestiċi f’dawn is-swieq. Min-naħa l-oħra, kif mistenni, 

ma ngħatat l-ebda deroga lill-MNO fi Stati Membri li huma riċevituri netti ta’ traffiku tar-

roaming inbound. 

Fil-każijiet kollha msemmija hawn fuq, l-operaturi użaw id-derogi ma’ parsimonja u 

introduċew ħlasijiet supplimentari biss f’subsett tal-pjanijiet tat-tariffi tagħhom
43

, u b’hekk il-

maġġoranza tat-traffiku tar-roaming outbound minn dawn il-pajjiżi għadu jgawdi mir-RLAH 

(ara t-Taqsima 4.2). Barra minn hekk, f’ħafna każijiet, il-ħlasijiet asupplimentari massimi li 

jippermettu l-NRA huma inqas mil-limiti tal-prezzijiet tar-roaming bl-ingrossa. 

Fit-tieni sena tar-RLAH ma ngħatat l-ebda deroga ġdida, għajr iġġeddu xi derogi diġà 

mogħtija. Ftit derogi fi Franza u l-unika deroga fid-Danimarka ma ġġeddux. Fl-Istati Membri 

l-oħra, l-NRA ġeddu d-derogi li kienu skadew, u dan wara li ġew eżaminati l-applikazzjonijiet 

ġodda li ressqu l-operaturi. F’ħafna mill-każijiet, il-ħlasijiet supplimentari massimi ġodda li 

ppermettew l-NRA huma inqas minn dawk tal-ewwel derogi.  

Il-Kummissjoni qed tissorvelja mill-qrib id-derogi mogħtija u mġedda mill-NRA biex tiżgura 

l-konsistenza fl-applikazzjoni tar-Regolament ta’ Implimentazzjoni tal-Kummissjoni (UE) 

2016/2286 madwar l-Unjoni. Il-Kummissjoni stiednet lill-NRA biex jeżerċitaw l-istess 

skrutinju akut meta janalizzaw l-applikazzjonijiet għal derogi. L-NRA għandhom is-setgħa 

jerġgħu jikkunsidraw id-deċiżjonijiet tagħhom waqt il-perjodu ta’ validità ta’ deroga mogħtija 

fid-dawl ta’ żviluppi ġodda u/jew informazzjoni rigward is-sitwazzjoni tal-operatur. Il-

Kummissjoni tistenna li d-derogi jitneħħew gradwalment, l-aktar mill-2019, meta se jidħlu 

fis-seħħ tnaqqisiet akbar fil-limiti regolati tal-bejgħ bl-ingrossa għas-servizzi tad-data mobbli, 

u dan itejjeb is-sostenibbiltà tar-RLAH f’dawn il-pajjiżi.  

6 L-EFFETTI TAR-RLAH FUQ IS-SWIEQ DOMESTIĊI  

6.1 B’mod kumplessiv tibqa’ tippersisti x-xejra ta’ tnaqqis fil-prezzijiet domestiċi 

madwar l-UE/iż-ŻEE 

Skont l-istudju “Mobile Broadband Prices in Europe 2018”
44

, tul il-perjodu minn Frar 2017 sa 

Frar 2018 (jiġifieri minn tliet (3) xhur qabel l-introduzzjoni tar-RLAH sa disa’ (9) xhur wara), 

ma hemm l-ebda xejra ta’ żieda fil-prezzijiet domestiċi.  

Għall-kuntrarju, bejn dawn iż-żewġ dati, il-prezz medju tal-UE naqas għall-pakketti kollha 

tal-vuċi u tad-data u għall-gruppi kollha li huma tad-data biss, kif jixhdu t-tabelli li ġejjin: 

                                                 

43
 Ara t-Taqsima 3.2 fir-Rapport tal-BEREC dwar it-Trasparenza u l-Komparabbiltà tat-Tariffi tar-Roaming 

Internazzjonali, Diċembru 2018. 
44

 Mobile Broadband Prices in Europe in 2018, studju mwettaq għall-Kummissjoni Ewropea minn Empirica. 

100MB, 

30 sejħa 

500MB, 

100 sejħa 

1GB, 

300 sejħa 

2GB,  

900 sejħa 

2GB,  

100 sejħa 

5GB,  

100 sejħa 

Bidla fil-prezz medju tal-UE għall-

pakketti tal-vuċi u tad-data -14 % -6 % -6 % -5 % -16 % -20 % 

 256MB 512MB 1GB 2GB 5GB 10GB 20GB 

Bidla fil-prezz medju tal-UE għall-

pakketti li huma tad-data biss -10 % -14 % -5 % -12 % -4 % -6 % -16 % 

 

Skont dan l-istudju, ħames Stati Membri biss juru xejra ta’ żieda fil-prezzijiet għall-pakketti li 

jinkludu l-vuċi u d-data (BG, IE, LV, MT, SE) filwaqt li tnax juru xejra ta’ tnaqqis (AT, BE, 

FR, DE, HU, IT, NL, PL, PT, RO, ES, UK). Il-prezzijiet fil-bqija tal-Istati Membri jibqa’ 

stabbli jew jippreżentaw xejra mħallta, li jonqsu għal ċerti pakketti u jiżdiedu għal oħrajn. 

Is-sitwazzjoni hi pjuttost simili għall-pakketti li huma tad-data biss. Ħames Stati Membri juru 

xejra ta’ żieda (HR, DK, EE, LT, MT) filwaqt li tmien Stati Membri juru xejra ta’ tnaqqis (FI, 

FR, IE, IT, NL, PL, SE, UK). 

Xejriet bħal dawn ma jippreżentawx devjazzjonijiet kbar minn dawk tas-snin preċedenti, 

filwaqt li jitqies ukoll il-livell ta’ maturità li qed jinbidel fejn jidħlu s-servizzi tad-data. 

6.2 Jibqgħu jiżdiedu l-użu tal-broadband mobbli u l-kopertura 4G 

Jidher li l-introduzzjoni tar-RLAH la influwenzat l-użu tal-broadband mobbli b’mod pożittiv 

jew b’mod negattiv u lanqas ma affettwat l-investimenti tal-operaturi tat-telefonija mobbli 

biex iwessgħu n-netwerks 4G tagħhom. 

Skont studju
45

 tad-DESI, l-użu tal-broadband mobbli qed ikompli jiżdied madwar l-UE, u fi 

tmiem l-2017 laħaq id-90,2 % meta mqabbel ma’ 83,8 % fi tmiem l-2016 filwaqt li 

jippreżenta ċerta żieda kostanti meta mqabbel mas-snin preċedenti
46

.  

Fl-istess waqt, kopertura 4G tal-popolazzjoni madwar l-UE laħqet id-90,8 % fi tmiem l-2017 

(meta mqabbla ma’ 85,6 % fi tmiem l-2016). Fil-maġġoranza tal-Istati Membri (ara l-Grafika 

5), il-kopertura 4G taqbeż id-90 % filwaqt li f’erba’ biss hi inqas minn 80 %. Fl-Istati Membri 

b’kopertura 4G inqas minn 90 % fi tmiem l-2016 (11 b’kollox), iż-żieda miksuba tul l-2017 

kienet dejjem ogħla minn 5 % għajr fil-Ġermanja u fl-Italja. 

                                                 

45
 L-Indiċi tal-Ekonomija u s-Soċjetà Diġitali (id-DESI) 2018. Connectivity – Broadband market developments 

in the EU, jinsab hawn. 
46 

Żewġ pajjiżi biss esperjenzaw daqsxejn tnaqqis (insinifikanti) fl-użu tat-telefonija mobbli, il-Finlandja 

(146,3 % fi tmiem l-2017 meta mqabbel ma’ 147,2 % fi tmiem l-2016) u r-Renju Unit (89,8 % fi tmiem l-2017 

meta mqabbel ma’ 91,4 % fi tmiem l-2016). 

https://ec.europa.eu/digital-single-market/desi

Grafika 5: Il-kopertura 4G tal-popolazzjoni fl-2018 u ż-żieda mill-2017 fl-Istati 

Membri tal-UE. 

 

Sors: L-Indiċi tal-Ekonomija u s-Soċjetà Diġitali (id-DESI) 2018. Connectivity – Broadband market 

developments in the EU 

6.3 Bħala medja, qed jonqsu l-prezzijiet tar-roaming barra mill-UE/miż-ŻEE  

Skont l-aħħar data tal-BEREC, bejn il-Q1 2017 u l-Q1 2018, il-prezzijiet tar-roaming bl-

ingrossa tal-operaturi tat-telefonija mobbli fil-pajjiżi li mhumiex fl-UE/fiż-ŻEE baqgħu 

jonqsu bħala medja: -38 % għas-servizzi tad-data u -8 % għas-sejħiet magħmula. 

Għaldaqstant, b’mod kumplessiv, it-tneħħija tal-prezzijiet tar-roaming fl-UE/fiż-ŻEE ma 

sarux b’detriment ta’ prezzijiet tar-roaming ogħla fil-bqija tad-dinja (l-hekk imsejjaħ “effett 

waterbed”)
47

. B’mod partikolari, qed kulma jmur jiżdiedu l-operaturi li fl-offerti tar-RLAH 

tagħhom jinkludu destinazzjonijiet popolari f’pajjiżi li mhumiex fl-UE/fiż-ŻEE jew li 

japplikaw tariffa tar-roaming imnaqqsa għal dawk il-pajjiżi
48

. 

 

                                                 

47 
Din l-evoluzzjoni kumplessiva hi medja. Ma teskludix żidiet puntwali fil-prezzijiet tar-roaming f’xi pajjiżi li 

mhumiex fl-UE/fiż-ŻEE f’ċerti pjanijiet tat-tariffi f’xi Stati Membri. Dan jista’ jkun il-każ b’mod partikolari għal 

destinazzjonijiet inqas miżjura f’pajjiżi li mhumiex fl-UE/fiż-ŻEE. 
48

 Skont ir-rapport tal-BEREC dwar it-Trasparenza u l-Komparabbiltà tat-Tariffi tar-Roaming Internazzjonali 

(Diċembru 2018), kważi nofs l-operaturi jagħmlu dan. 

7 KONKLUŻJONI 

Bl-implimentazzjoni tar-RLAH minn Ġunju 2017 ’l hawn, id-domanda għall-konsum mobbli 

waqt l-ivvjaġġar fl-UE/fiż-ŻEE żdiedet malajr u bil-kbir. Dan ħareġ fid-dieher il-ħtiġijiet 

konsiderevoli tar-roaming tal-konsumaturi li qabel ma kinux jiġu ssodisfati u “kkontribwixxa 

ġmielu għall-iżvilupp tas-suq uniku” kif innota l-BEREC
49

. Għalhekk mhux sorprendenti li 

b’mod kumplessiv, is-sodisfazzjon tal-konsumaturi kien qawwi. Fil-biċċa l-kbira tagħhom, l-

operaturi tat-telefonija mobbli rrispettaw ir-regoli l-ġodda, filwaqt li sar monitoraġġ viġilanti 

mill-NRA u mill-Kummissjoni. Is-salvagwardji previsti fir-Regolament dwar ir-Roaming biex 

ikun evitat it-tfixkil fis-swieq domestiċi, jiġifieri l-politika tal-użu ġust u d-deroga ta’ 

sostenibbiltà, kif mistenni ħadmu sew fejn meħtieġ. It-tnaqqis f’daqqa fil-limiti tal-prezzijiet 

tar-roaming bl-ingrossa u, xi drabi, l-awtorizzazzjoni għal deroga, b’mod ġenerali taffew 

b’mod sinifikanti l-impatt tar-RLAH fuq l-MNO u l-MVNO outbounder. It-tnaqqisiet 

suċċessivi fil-limitu tal-prezzijiet tad-data kif stabbilit fir-Regolament dwar ir-Roaming se 

jkomplu jiffaċilitaw il-forniment tar-RLAH fis-snin li ġejjin. Barra minn hekk, jidher li dawn 

ir-riformi xprunaw b’mod sinifikanti d-dinamiki tas-suq intern fil-livell tal-bejgħ bl-ingrossa. 

F’dan il-kuntest, l-NRA jeħtieġ jeżerċitaw skrutinju addizzjonali meta jkunu qed jivvalutaw l-

applikazzjonijiet tal-operaturi tat-telefonija mobbli biex iġeddu d-derogi. 

                                                 

49
 https://berec.europa.eu/eng/document_register/subject_matter/berec/press_releases/8019-press-release-on-

public-debriefing-on-the-outcomes-of-34th-plenary-meetings. 

https://berec.europa.eu/eng/document_register/subject_matter/berec/press_releases/8019-press-release-on-public-debriefing-on-the-outcomes-of-34th-plenary-meetings
https://berec.europa.eu/eng/document_register/subject_matter/berec/press_releases/8019-press-release-on-public-debriefing-on-the-outcomes-of-34th-plenary-meetings

